
O‘SMIRLARDA GENDER 
INDEFIKATSIYA NAMOYON 
BO‘LISHIGA TA’SIR ETUVCHI 
PSIXOLOGIK OMILLAR

Karimova Gulhumor Shodi qizi
Navoiy davlat universiteti
Pedagogika kafedrasi o‘qituvchisi

Annotatsiya: Hozirgi kunda, erkak va ayollarning teng huquqliligi va ularning jins xususiyatlaridagi o‘ziga xosliklar muam
mosi hamda uni psixologik jihatdan dalillash ishlari, eng dolzarb ilmiy masalalardan biri sifatida qaralmoqda. Bu borada 
qator ijtimoiy fanlar sohalarida o‘ziga xos ilmiy tadqiqotlar olib borilmoqda. Jumladan, psixologiya fanida ham gender 
o‘ziga xoslik va gender identifikatsiya masalalariga oid keng ko‘lamli maqolaga qo‘l urilmoqda.

Kalit so‘zlar: Ijtimoiylashuv mexanizmlari, identifikatsiya tushunchalari, gender identifikatsiyalar, ijtimoiy faktorlar, jinsga 
tegishlilik, psixologik omillar, ijtimoiylashuv, axloqiy me’yor, qadriyat, kasbiy moslashuv, kasbiy fazilat, xulq-atvor, etika, 
ijtimoiy me’yor.
Abstract: Currently, the problem of equality of men and women and their gender characteristics, as well as the psy-
chological justification of this, is considered one of the most urgent scientific issues. Specific scientific research is being 
conducted in a number of social sciences. In particular, in psychology, a large-scale article on the issues of gender identity 
and gender identification is being written.

Key words: Socialization mechanisms, concepts of identity, gender identities, social factors, gender identity, psycho-
logical factors, socialization, moral norms, values, professional adaptation, professional virtues, behavior, ethics, social 
norms.
Аннотация: В настоящее время проблема равенства мужчин и женщин, их гендерных особенностей, а также 
психологическое обоснование этого, считается одной из наиболее актуальных научных проблем. В ряде соци-
альных наук ведутся конкретные научные исследования. В частности, в психологии пишется масштабная статья, 
посвящённая проблемам гендерной идентичности и гендерной идентификации.

Ключевые слова: Механизмы социализации, концепции идентичности, гендерные идентичности, социальные 
факторы, гендерная идентичность, психологические факторы, социализация, моральные нормы, ценности, про-
фессиональная адаптация, профессиональные добродетели, поведение, этика, социальные нормы.

KIRISH
Ma’lumki, gender identifikatsiya yo‘nalishidagi tadqiqotlar turli psixologik, pedagogik, falsafiy omillar bilan 

o‘rganilgan bo‘lib, unga ta’sir etuvchi omillar oilaviy muhit, oilaviy munosabatlar, ota-ona va o‘smir o‘rtasidagi 
munosabatlar, ijtimoiy muhit va o‘smir, hayotiy qadriyatlar va yoshlar munosabatlari, boshqaruv sohasi va 
gender tafovutlar kabi mazmunda tahlil etilgan. Gender yo‘nalishidagi izlanishlarda turli xil metodikalar ishla-
tilgan bo‘lib, ularning aksariyati shaxsning o‘ziga bo‘lgan bahosi hamda o‘zi to‘g‘risidagi tasavvurlarini yoritishga 
bag‘ishlanganligi bilan ajralib turadi. Umuman, ijtimoiy psixologiya ushbu masalani tadqiq etganda, o‘ziga 
bo‘lgan bahoning o‘zgarishida, eng avvalo, shaxsni o‘rab turgan ijtimoiy muhit, ya’ni, u bevosita muloqotga kiri-
shadigan insonlarning roli katta ekanligini qayd etadi. Lekin shu masalaning boshqaruv faoliyatiga qo‘shilgan 
erkak yoki ayolda qanday o‘zgarishi ham alohida diqqatga sazovor bo‘lgan masaladir. Bu еrda savol qaysi bir 
jins vakilida bunday tasavvur yoki bahoning turg‘unligi yoki o‘zgaruvchanligi namoyon bo‘lishini aniqlashtirishga 
qaratilganligidadir.

MAVZUGA OID ADABIYOTLAR SHARHI
Mazkur mavzuga O‘zbekiston Respublikasi Konstitutsiyasi, O‘zbekiston Respublikasi Prezidenti Sh.Mirzi-

yoyevning asarlari hamda O‘zbekiston Respublikasining 2022–2026-yillarga mo‘ljallangan Yangi O‘zbekiston 
Taraqqiyot strategiyasi muhim manbalar sifatida qaraladi. Davletshin M.G. va boshqalar. Yosh davrlari va peda-
gogik psixologiya o‘quv metodik qo‘llanmalaridan foydalanildi.

TADQIQOT METODOLOGIYASI
Mazkur tadqiqotda tizimli tahlil, manbalar va ma’lumotlarni qiyoslash, tarixiy-ilmiy natijalarni o‘rganish, 

mavzuga doir zamonaviy masalalarni aniqlash hamda ularga obyektiv yondashgan holda qiyosiy-tahlil asosida 
ilmiy xulosa va tavsiyalar berish metodlari qo‘llanilgan. 

TAHLIL VA NATIJALAR
Bu o‘rindagi stereotip shundan iboratki, jamiyatning o‘zi erkaklarning har qanday yutuqlarini yuqoriroq 

baholashga moyilki, ular o‘z navbatida ana shunday munosabatga munosib bo‘lishga harakat qiladi. Ayollar 
hadeb o‘z yutuqlarini ko‘z-ko‘z qilib, “men” deb ko‘kragiga urmasa-da, erkaklar ko‘nglining tubida biroz o‘ziga 
ishonganroq va manmansiraganroq bo‘lishadi. Bu holat ayniqsa, oilaviy biznesni muvaffaqiyatli yo‘lga qo‘ya 
olgan erkak-biznesmenlarga xosdir. K.M.Sherbakovga ko‘ra, ayollar ishlab chiqarish munosabatlari tizimida 
biroz hadiksirash, atrofdagilarning munosabatlari yomon bo‘lib qolishidan cho‘chibroq harakat qiladiki, bu tabiiy 
ravishda, uning o‘zi to‘g‘risidagi tasavvurlari mazmuniga ta’sir qiladi. Ushbu holatni ijtimoiylashuv jarayonida 
o‘zlashtirayotgan qiz va o‘g‘il bolalarda o‘ziga xos ustanovkalarning shakllanishi muqarrardir.

Lekin juda ko‘plab tadqiqotlar erkaklardagi o‘ziga ishonch va takabburlikning asl asosi ularning jismonan 
ayollardan kuchli ekanligi, ijtimoiy stereotiplar ularni yoqlashiga suyanadilar, ayolar esa kommunikativ qobili-
yatlari va o‘zgalar dard-hasratini yaxshi bilgan kishilar sifatida qarama-qarshi jins vakilidan baribir kuchliroq 
ekanligi asosida o‘zlarida muayyan yuqori baho sohibalari sifatida o‘zlarini tutadilar. Bu ikkala jins vakilining 
muvaffaqiyatlarga erishishga da’vogarliklari va talablari darajasida bevosita aks etadi.

T.Bendasning 2000-yilda o‘tkazgan tadqiqotida ham qozoq va rus talabalarining muvaffaqiyatga intilish 
motivatsiyasida muayyan, lekin aniq tafovutlanmaydigan farqlar borligini isbotladi. Bu tekshiruvchilarda baribir 
qozoq yoshlari, ikkala jins vakillari ham ruslardan farqli ko‘rsatkichalarga ega bo‘ldilar. Rasmiy subordinat-
siyaga qarab ish tutishni yoqtirishini, muvaffaqiyatga erishishda ham qozog‘istonliklar, ayniqsa, xotin-qizlar 
martabali shaxslarning fikrini inbatga olib, harakat qilishlarini qayd etganlar. Lekin ikkala millat vakillarida ham 
mag‘lubiyatdan cho‘chish hissi aniq namoyon bo‘lmadi. Bu zamonaviy qarashlarning yoshlar ongiga ta’siri, 
jinslararo tenglik g‘oyasining balog‘at yoshidagi erkak va ayollar ongiga singib ketganligining oqibati bo‘lsa 
kerak, degan xulosaga keladi T.Bendas. Boshqaruv sohasida bizning muhitimizda bu jarayonlarning namoyon 
bo‘lishi konkret tadqiqotning predmeti bo‘lishi lozim.

Gender ustanovkalar o‘mirlik davrida insonning kelajakda qanday oila tipini tanlashiga, o‘zini psixologik 
jihatdan oilaviy hayot va uning murakkab munosabatlariga tayyorlashiga ta’sir etmay qolmaydi. Shuning uchun 
ham ushbu paragrafda avvalo talabalardan iborat bo‘lgan ijtimoiy guruhning o‘ziga xos xususiyatlariga ular 
kamol topgan oila va undagi o‘zaro munosabatlarning ta’siri to‘plangan ilmiy ma’lumotlar asaosida nazariy 
jihatdan tahlil qilishga qaror qilindi. Lekin masalaga to‘la oydinlik kiritish maqsadida avval shu masalaga oid 
ayrim kategoriyalarga, talabalik yillari psixologiyasiga bag‘ishlangan nazariy qarashlarni o‘rganamiz. 

Ijtimoiy psixologiya o‘zining asosiy predmeti sifatida turli tarkibli va turli hajmli guruhlarni o‘rganadi. Gender 
identifiklikning nazariy masalalariga bag‘ishlangan adabiyotlarda ta’riflanishicha: “Gender – bu jinsga xos 
sifatlar va xulq-atvor shakllarini aks ettiruvchi zamonaviy atamadir”. Lekin shuni alohida ta’kidlash joizki, aynan 
o‘smirlik yoshidagi gender sifatlarning o‘ziga xosliklariga bag‘ishlangan tadqiqotlar aytarli darajada ko‘p emas.

Psixologiya tarixiga nazar tashlaydigan bo‘lsak, o‘smirlik davri o‘ziga xos ijtimoiy voqelik sifatida o‘rganish 
va talqin qilish ilk marotaba rus olimi B.G.Ananevga to‘g‘ri keladi. Uning qator ilmiy tadqiqot ishlaridan so‘ng 
ko‘plab boshqa olimlar ham ayni shu yosh davriga e’tibor qarata boshlaganini ko‘rishimiz mumkin. Jumladan, 
talabalik yillariga xos psixologik jarayonlar va psixologik normalar B.Ananevdan tashqari, Yu.E.Tereyenkova 
hamda N.R.Bityanova, O.I.Beloxvostova, A.A.Verbitskiy, M.R.Ginzburg, I.A.Zimnyaya, YU.N.Kulyutkin, 
V.S.Muxina va A.A.Xvostov, A.A.Rean, V.A.Slastenin, V.A.Yakuninlar tomonidan keng miqyosda o‘rganilgan. 
Chunki talabalik davri o‘ziga xos yosh va taraqqiyot davri bo‘lib, rus psixologi mumtoz olimi hisoblangan L.S.Vi-
gotskiyning fikricha, yosh davrlari rivoji zanjirida kattalik va balog‘atning ayni pallasini ifodalab, bolalikdan katta-
likka o‘tishdir. Ma’lumki, psixologiyada, xususan, umr davrlari psixologiyasida har qanday katta o‘zgarishlarni 
nazarda tutgan davr biroz inqirozli va o‘tish davri deb ta’riflanadi. Katta o‘smirlik davrida kattalikka, mustaqil 
hayotga o‘tish davri bo‘lgani sababli ham unda shaxsning professional yo‘lni tanlashi va tanlagan yo‘li qanchalik 
to‘g‘ri ekanligiga qarab, istiqbolga qarab intilish yoki bu yo‘lni tashlab, umuman boshqa yo‘ldan ketish davridir. 
Ya’ni, katta o‘smirlikda mustaqil hayot bo‘sag‘asida o‘z oldiga savol qo‘yadi, bu yo‘lning qanchalik to‘g‘ri yoki 
xatoligi xususida. [7]

O.Boldireva o‘tkazgan tadqiqotlarning xulosalariga e’tibor bersak, unga ko‘ra yigitlarning oila modelini 
tanlashiga ota-ona oilasining roli deyarli yo‘q, chunki ular uchun ahamiyatliroq omil, ulardagi jinsiy identifikat-
siya bo‘lib, bu sifat ular ota-onasi oilasidan chiqib ketgandan keyin shakllanadi. Shu bois bo‘lsa kerak, bizning 
muhitimizda yigitlar qiz-kelin xonadonida yashashni tasavvur ham qila olmaydi, chunki “ichki kuyov” to‘g‘risida 

salbiy stereotiplar mavjud, u hanuz saqlanib kelmoqda. Rossiyalik yigitlar esa uylanishni o‘ylagan sari qizning 
xonadonida yashash, qaynona bilan murosa qilishni ko‘proq o‘ylaydi. Chunki rus yigitlar uchun maskulinlik 
to‘g‘risidagi tasavvurlar oila masalasida o‘z ota-onasi oilasidan chiqib, ayro yashash bilan muvofiq tarzda 
tasavvur etilaveradi. Bizning yigitlar uchun esa bunday tasavvur g‘ayri tabiiy hisoblanadi. Ya’ni, o‘z xonadoniga, 
o‘z ota-onasi oilasiga kelinni olib kelish va umrguzaronlik qilish bizning yigitlar uchun nafaqat tabiiy, balki, 
maskulinlikning, “yigitchilik”ning asosiy sharti sifatida ham idrok qilinadi. Bu oila modeli tanlash va maskulinlik 
va femininlik masalalarida etnopsixologik tafovutlar aynan oila borasidagi gender ustanovkalarda mavjud ekan-
ligini tasdiqlaydi. [8]

XULOSA VA TAKLIFLAR
“O‘smirlarda gender identifikatsiya namoyon bo‘lishining ijtimoiy-psixologik xususiyatlari” mavzusi bo‘yicha 

tadqiqot ishi yuzasidan quyidagi umumiy xulosalar taqdim qilingan.
1. O‘smirlik yoshida gender identifiklik murakkab kechib, dastlab qiz bolalar o‘g‘il bolalardan ayrim psixo

logik holatlarda ustun bo‘lishi kuzatildi. Ya’ni tashqi dunyoga bo‘lgan munosabat, o‘z kelajak taqdirini oldindan 
o‘ylash, o‘zini jins sub’ekti sifatidagi funksiyalarini bilish, hayotiy tajriba, gender rollarni anglash kabilar qiz 
bolalarda ancha ustun bo‘lar ekan. Biroq, psixologiyada feminizm va maskulinizm sifatlari ham mavjud, ya’ni 
maskulinizm ekaklarga xos sifatlar bo‘lsa, feminizm esa, ayollarga xos tabiiy sifatlar hisoblanadi. Gender iden-
tifikatsiya garchi, ushbu ikki sifatlar bilan uyg‘un kechuvchi hodisa bo‘lsada, ammo jinsiy o‘ziga xoslik ko‘proq 
shaxslilik va hissiy soha belgilari bilan bog‘liq tushuncha sanaladi. Gender sifatlar shakllanishining psixodiag-
nostik jihatdan baholashning metodik aparatlari xilma-xil sanalib, ushbu metodikalar va so‘rovnomalar guruhini 
quyidagi jihatlar bilan tushuntirish mumkin:

•	 O‘smir o‘quvchilarning sub’yektiv kechinmalari baholashga qaratilgan psixodiagnostik usullar majmui;

•	 O‘smir o‘quvchilarning reproduktiv fikrlash uslubini baholash qaratilgan so‘rovnomalar;

•	 Gender rollar va ularning o‘smir tomonidan anglanishi, feminizm va maskulinizm, o‘zini o‘zi baholash, o‘zini 
o‘zi tartiblay olish qobiliyati va hokazo. 

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

